
Buxoro davlat pedagogika instituti Maktabgacha va boshlangʻich ta’lim

fakulteti Ta’lim va tarbiya nazariyasi va metodikasi (boshlangʻich ta’lim) ixtisosligi

tayanch doktoranti.

Annotatsiya: Ushbu maqolada 4K modelining bir tushunchasi sifatida kreativlik

va  uning  boshlangʻich  sinf  oʻquvchilarining  ijodiy  qobiliyatini  rivojlantirishdagi

ahamiyati  yoritilgan  boʻlib,  unga  koʻra,  modefikatsion  ta’limda  kreativlik

koʻnikmasining ta’limni olib borishdagi samaradorligi va bu bilan bogʻliq “quvnoq

sharchalar” metodini tarbiya darslarini tashkillashtirishda foydalanish  ketma-ketligi

yoritilgan.  Shuningdek,  kreativlikni  oʻrgangan  olimlarning  ayrim  asosli  fikrlari

keltirilgan.

koʻnikmasi, optimallashtirish, tasavvur, gʻoyalarni rivojlantirish, qiziquvchanlik

Аннотация: В  данной  статье  освещается  креативность  как  концепция

модели  4К  и  ее  значение  в  развитии  творческих  способностей  учащихся

начальных классов, согласно которому определяется эффективность навыков

креативности в модификационном обучении при проведении обучения и тем

самым  последовательность  использования  Объясняется  родственный  метод

«счастливых шариков» в организации учебных занятий. Также представлены

некоторые обоснованные мнения ученых, изучавших творчество.

Ключевые  слова: креативность,  творческое  мышление,  навыки  4K,

творческие  навыки,  оптимизация,  воображение,  развитие  идеи,

любознательность.

Abstract: This article highlights creativity as a concept of the 4K model and its

importance in the development of the creative ability of primary school students,

according to which, the effectiveness of creativity skills in modificatory education

in conducting education and thereby the sequence of using the related "happy balls"

method in the organization of educational  classes is explained.  Some reasonable

opinions of scientists who have studied creativity are also presented.

Bugungi kunda Oʻzbekiston Respublikasining jahonga yuz tutishida va barcha

sohalar  boʻyicha rivojlanishda oldinda borayotgan davlatlar  bilan raqobatbardosh

boʻla  olishidagi  asosiy  talab  –  yoshlarga  berilayotgan  bilimning  sifati  bilan

belgilanmoqda.  Oʻquvchilarining  anglash  va  tushunish  darajalarini  baholashga

asoslangan ta‘lim-tarbiya jarayonida dars  maqsadlari oʻquvchilarning oʻquv-biluv

faoliyatiga  asoslangan holda  belgilanadi,  bu  esa  ta‘lim-tarbiya  jarayonida  yuqori

natijaga  erishishni  kafolatlaydi,  oʻqituvchi  hamda  oʻquvchilarning  oʻzaro

hamkorligi va oʻquv harakatlarini aniq baholash imkoniyatini yaratadi. XXI asrga

xos  xalqaro  talablar  asosida  oʻquvchilar  bilimini  baholash,  oʻqitish  va  ta‘lim

olishning  zamonaviy  usullaridan  maqsadli  foydalangan  holda  ularni  yuqori

darajadagi fikrlash koʻnikmalariga ega boʻlishlarini ta‘minlashga xizmat qiladi.

Ta‘lim  sifatini  oshirish,  oʻquvchilarning  anglash  va  tushunish  darajalarini

rivojlantirish, ularni oʻqishga qiziqtirish maqsadida umumiy oʻrta ta‘limning oʻquv

dasturi va dasrliklari zamonaviy yondashuvlar asosida modernizatsiya qilinmoqda.

Ushbu darsliklar XXI asr kishisi uchun eng zarur boʻlgan – 4K koʻnikmalari (kritik

fikrlash,  kreativ  fikrlash,  kollaboratsiya,  kommunikatsiya)  boʻyicha  ishlab

chiqilmoqda, ya‘ni ular oʻquvchilarda tanqidiy fikrlash, ijodiy yondashuv, jamoada

ishlash  va  muloqot  koʻnikmalarini  shakllantiradi.  Zero  muhtaram  Prezidentimiz

Sh.Mirziyoyev  ta’kidlaganlaridek:  “Oʻquvchilarda  erkin  va  kreativ  fikrlashni,

jamoada ishlash va muloqot koʻnikmalarini shakllantirish zarur”.

Kreativ fikrlash – bu innovatsion (yangi, novator, original, nostandart, noodatiy

va  hokazo…)  va  samarali  (amaliy,  natijaviy,  tejamli,  optimal  va  hokazo)

yechimlarni  topish,  yangi  bilimlarni  egallash,  tasavvurni  ta‘sirchan  ifodalashga

qaratilgan  gʻoyalarni  ishlab  chiqish,  baholash  va  takomillashtirish  jarayonida

samarali  ishtirok  etish  qobiliyatidir.  Kreativlik  koʻnikmasi  quyidagilar  orqali

namoyon boʻladi.

A.X.Maslou  kreativlikni  2  turini  ajratib  koʻrsatadi:  Iste’dodning  kreativligi,

shaxsning oʻz - oʻzini aktuallashtirish kreativligi.

U kreativlikni inson tabiatining fundamental xarakteristikasi, hayot davomidagi

tugʻma qobiliyat sifatida koʻradi, lekin hayoti davomida ma’lum ijtimoiy toʻsiqlar

natijasida  yoʻqolib  ketish  haqida  aytadi.  T.A.Barsheva  va  Yu.A.Jigalovalar

pedagogikada  kreativlikni  tizimli  (koʻp  bosqichli,  koʻp  oʻlchamli)  psixik  (ruhiy)

ta’lim  sifatida  talqin  etib,  unga  faqatgina  intellektual  potentsialni  emas,  balki

motivatsiya,  emotsiya,  estetetik  rivojlanish  darajasi  mavjudligi,  kommunikativ

parametrlari, kompetentligi va xokazolarni ham kiritadi.[4.]

Bolaning  xulq-atvorida yuzaga keladigan ob'ektiv hodisalarning maqsad sari

yoʻnalishiga  bir  hodisa  sifatida  ijobiy  xizmat  qiladi.  Bolalarda  kreativlikni

belgilashda, har bir vaziyatga yondashuv jihatidan maqsadni aniq va toʻgʻri qoʻya

olishi,  berilayotgan yoki duch kelingan har qanday muammoli vaziyatlarni  koʻra

olish, bartaraf etishda asosiy xizmat qiladigan vosita sanaladi. Vosita esa har qanday

kreativlikni  amalga  oshirishda  foydalaniladigan  istalgan  turdagi  zamonaviy

texnologiyalar,  turli  xom-ashyo, buyum-anjomlar, ijodiy salohiyatimizni koʻrsatib

erishda  qoʻl  keladigan,  ijtimoiy  hayot  bilan  bogʻlangan  barcha  turdagi  narsalar

nazarda tutiladi.  Nazorat  har  jihatdan maqsadga qoʻyilgan ildam yoʻlni  koʻrsatib

beradi.

Boshlangʻich  sinf  oʻquvchilarida  kreativlikni  shakllantirish  yoʻllari  turlicha

boʻlib,  asosan  didaktik  oʻyinlar,  turli  metodlar,  vositalar,  innovatsion  kreativ

topshiriqlar, ta’limning zamonaviy texnologiyalari kabilarni qoʻllash va ulardan har

bir  dars  jarayonini  tashkil  etishda  foydalanish,  noodatiy,  nostandart  usul  va

imkoniyatlardan keng miqyosda joriy qilish, oʻquvchilarda ham shu koʻnikmalarni

shakllanishi,  tarkib  topishi  hamda  rivojlanib  borishida  mustahkam  asos  sifatida

keltirib oʻtish mumkin. Kreativlikni namoyon etishda shu metodlardan biri sifatida

boshlangʻich  ta’limda  oʻtiladigan  tarbiya  darslari  davomida  “quvnoq  sharchalar“

metodini  qoʻllash  mumkin.  Ikki  ta  sharni  olgan  holda,  ikki  oʻquvchi  mavzu

doirasida yoki oʻtgan mavzularga oid atamalar, tushunchalar bir soʻz yoki brikma

bilan ifodalanadigan soʻzlarni   yozishi  talab etiladi  bunda,  ularga  2 daqiqa  vaqt

ajratiladi. Vaqt boʻlgandan keyin sharlarni bir-birlari bilan almashtiradilar. Yozgan

atamalarini  yoki  oʻsha  mavzuga oid  tushunchalarini  topishni  soʻraydilar,  Sharini

almashgan oʻquvchi esa uni topishga harakat qiladi shu bilan birgalikda,  mavzuga

oid  barcha  fikrlar  almashadi,  soʻzlarga  yangi  gaplar  tuzishlari  yoki  yozgan

tushunchalarini izohlashlari ham mumkin. 

Boshlangʻich sinf oʻquvchilari bu kabi topshiriqlar orqali fikrlash qobiliyatlari,

tushunchalarni topish, izohlash ularni tasniflashlari imkoniyatlari kengayadi.

Bolaning kreativligi – bu uning asl harakatlarida mehnat jarayonida mustaqil

egallangan  bilim,  koʻnikma,  kuch,  ijodkorlik,  individuallik,  san'at  hayot  bilan

uygʻunlashgan minimal darajadagi qobiliyatlarida namoyon boʻladi.

